
 



لــھ ښاغــلي کریم حیدري ســره، چې د پښتو ژبې پــھ ډګر 
کې پٻژنـدل شـوی کیسھ او داسـتان لیکونکی، ژبـاړونکی 

او تکړه ژورنالیست دی څانګړې مرکھ 

مرکوال: انجنیر عبدالقادر مسعود 

ښاغلی کریم حیدري د فـضل رحـمن زوی او د جـرنیلغلام 
حیدر خـان وردګ لمسی دی، چې د کابـل پـھ ښار کې یې 
دې نړۍ تـھ سـترګې غړولې دي. ده پـھ محـمود ھـوتکي او 
حبیبیھ لٻسھ کې زدکړې تـر سـره کړې دي.نـومـوړي د خـپل 
اوچـت قـلم لـھ لارې پـھ پښتو، دري- فـارسـي او انګلیسي 
ژبـو لیکنې او خـبریالـي کړٻده. ګڼ شمٻر مـطالـب یې د بـي 

بي سي پر ویبپانو خپاره شوې دي. 
ښـاغـلی کـریـم حیـدري د پښـتـو ژبې او ادب ھــــغـھ پیـاوړیـاو 
ځواکمن کیسھ لیکونکی، ژبـــاړونکی، تکړه ژورنـــالیست 
او لیکوال دی، چې پــھ خــپلو نــوښتونــو، ھــانــدو ھڅو یې 
پښـــتـــو ژبې تــــھ ښکـــلا وربښـــلې ده او د خــــپـــلـــو 
نښیرونـــو(اثـــارو)لـــھ لارې یې د پښتو ژبې او ادب ډګر 

رنګین او بډایساتلی دی. 
ښاغلی افــــضل ټکور چې د پښتو ژبې او ادب پیاوړی او 
تکړه شـــاعـــر او لیکوال دی، پـــھ خـــپلھ یوه لیکنھ کې د 

ښاغلي کریم حیدري پھ تړاو داسې وایي: 



 !حیدری زما لھ نظره))
 زه چی څومـره حیدری صـاحـب پیژنـم ھـغھ یو څواړخیزه
 شــخــصیــت دی، ھــــغــھ ښــھ نــــاول لیکــونکی دیښــھ
 ژبـــاړونکی ،ژورنـــالیست او ښھ لیکوال دی.(دجـــھالـــت
 پیړی )لـھ ھـغھ د ډیرو ښو او کامیابـو نـاولـونـو څخھ دی.
 دلــتھ زه غــواړم د ھــغھ د څو بــعدی شخصیت لــھ جــملی
 :یوازی د ھغھ د ژباړی پھ اړه لنډ نظر ولیکم
 تـر اوسـھ مـا د ښاغـلي حیدري صـاحـب دوه ژبـاړل شـویـاثـار
 لــــوســــتـي دي یـو یې (داوس ځـواک)او بــــل یې (دمیـنې
 .څلویښت قاعدې)چی دواړه یې ډیر ښکلیژباړلې دي
 د «اوس ځــــواک» ډیــــر ګټــــور او ښکــــلی اثــــر دی
 چې(ایکھارت تـولې) لیکلی او ښاغـلي حیدري صـاحـب پـھ
 روانــھ اوخــوږه پښتو ژبــھ ژبــاړلی دی. پــھ دغــھ اثــر کٻد
 خـپلواک ژونـد پـھ اړه ډیر ګټور مـشقونـھ او تـمرینونـھشوې
 دي د تیر، اوس او راتـلونکي پـھ اړه پـھ کې بـحث شـوی،
 لـوسـتونکي اړبـاسـي چې د اوس پـھ اړه ډیر فکروکړي. دا
 کتاب بــاید پــھ دقــت او څو ځلې ولــوســتل شــي.تــر څو
 .لوستونکي ډیر څھ ترې زده کړي
 بــل کوم ګټور اثــر چې ښاغــلي حیدري صــاحــب پــھ پښتو
 ژبـھ ژبـاړلی دی ھـغھ(دمینې څلویښت قـاعـدې) نـومیږي. دا



 اثــر اغلې (الیف شــفق )لیکلی دی. اوحیدري صــاحــب لــھ
 انګریزي ژبې نـــھ ژبـــاړلی دی. ددې اثـــر پـــھ اړه کھ زه
 ووایم چې یو شھکار دی او ژبـاړھیې ھـم لـھ شھکاره کمھ
 نـھ ده نـو مـبالـغھ بـھ مې نـھ وي کړئ.دغـھ اثـر یو د ھـغھ
 ګوتــو د شــمار اثــارو څخھ دی چې پــھ کراتــو کراتــو یې
 لـــوســـتل لـــوســـتونکي تـــھ ډیر څھ ورزده کوي.څلوٻښت
 قـــاعـــدې لکھ څلوٻښت کتابـــونـــھ، لکھ څلوٻښت تـــلپاتې
 درسـونـھ، د تـصوف اصـول، درښتینې روحـانـي مینې او
 .محبت او نور ګڼ مسایلپھ دې ګټور اثر کې لوستلی شو
 د سینما د  تـاریخ او پـھ افـغانسـتان کی د سینما پـروضعیت
 یې ھـم یو ډیر ګټور او مـغتنم اثـر لیکلیدی. پـھ دغـھ بـرخـھ
 .کې یې زده کړې ھم کړې دي
 زمـا پـھ فکر حیدری صـاحـب د پښتو ژبې پـھ ژبـاړونکوکې
 دغھ ځانګړتیاوې لري
 لـومړی: ھـغھ د ابتکار پـلوی ښکاري، مـبتذل او بې خـونـده
 اثـــار نـــھ ژبـــاړي پـــھ دې فکر کې نـــھ دی، چې د چـــاپ
 .شوواثارو نوم لړ یې زیات شي
 دوھــم: د ژبــاړې ژبــھ یې ډیره خــوږه او روانــھ ده او دې
 کارد ھـــغھ د اثـــارو لـــوســـتونکي خـــورا ډیر کړې دي.
 حیـدریـصـاحــــب لــــھ دې ســــره چې یـو ښـھ لیکـوال او
 ژبــاړونکیدی، یو خــوږ او ملنګ صــفتھ انــسان ھــم دی. د
 نړیوالـوادبیاتـو پـوره مـطالـعھ لـري ،د ھـغھ پـھ اثـارو ډیرې



 او ھـراړخیزه لیکنې کیدلی شـي. خـوشـالـھ یم چې لـھ ھـغھ
 ســره لــھ نــژدې نــھ پیژنــم اوږد عــمر او د ګټورو اثــارو
 دلیکلو دعـا ورتـھ کوم. پـھ اخـر کې د ګرانـانجنیرصـاحـب
 عــبدالــقادرمــسعود تــھ ھــم کورودانې وایمچی د ښاغــلي
 حیدري صــاحــب ســره یې د سینما پــھ اړه تفصیلي مــرکھ
 ((.کړې ده
 اوس ھمدومره
 پھ مینھ: افضل ټکور
 میلادي کال د اګست څلورمھ لندن 2025

ښاغلی حیدري صـاحـب لـھ ادبـي ځیلونـو(ژانـرونـو) سـره او 
پـھ ځانګړي تـوګھ لـھ ادب، کیسو او نـاولـونـو سـره ژوره 
میــنــھ او لٻــوالــتیــا لــــري.ده د خــــپــلــو لیکــل شــــویــو 
نښیرونـو(اثـارو) تـر څنګ پـھ ډٻره خـوږه او زړه وړونکې 
پښتو ژبې نـــاولـــونـــھ ھـــم ژبـــاړلې دي. د مینې څلوٻښت 
قــــاعــــدې (ژبــــاړه)، د اوس ځواک کارول(ژبــــاړه)، د 
جـــھالتپٻړۍ (نـــاول)پښتو، دري-فـــارســـي، «سینما، فـــلم 
جـــوړونـــھ او د نړۍ سینما». ھـــمداسې یې د تیاتـــر څو 
نښیرونـھ(آثـار)لیکلي دي. د دوزخ پـھ دروازو کې(پښتو او 
دري)، او نـاروغـھ کورنۍ پـھ نـوم دوه اثـره یې د افـغانسـتان 



مـلي تیاتـر اجـرا کړي. د نـاغـوښتلي پـھ نـوم انګلیسي لیکنھ 
یې د لندن بوش تیاتر نندارې تھ وړاندې کړې ده. 

ښاغـلي حیدري لـھ بـریتانیا څخھ پـھ ادبیاتـو کې لیسانـس او د 
خـلاقـھ لیکنې مـاسـتري تـر لاسـھ کړې ده. حکومـتي دنـدنـھ 
یې ھیڅکلھ نـــھ ده تـــرســـره کړې، خـــو پـــھ ګڼو خیریھ 
مـوسـسو، بـي بـي سـي او ولانټ میدیا کې یې دنـدې تـر سـره 

کړې دي. 
ښاغلی نظیف تکل د پښتو ادب پـھ ګلبڼ کې ھـغھ غـزلـبول 
شـــاعـــر، پیاوړی او بـــریالی لیکوال دی، چې پـــھ خـــپلو 
رنګینو او غــوړٻدلــو غــزلــونــو یې د پښتو ژبې او ادب 

ډګرتازه او ښیرازه ساتلی دی. 
دی پـــھ خـــپلھ یوه لیکنھ کې د حیدري صـــاحـــب د ادبـــي 

شخصیت پھ اړه داسې وایي: 
 کریــم حــیدري ، یــو پــیاوړی او نــوښتگر افــغان لیکوال))
  .دی
 تـــر اوســـھ چې یې کوم اثـــار خـــپاره شـــوې ھـــغھ د گڼ
 شمٻرلـوسـتونکو لـھ خـوا لـوسـتل شـوې او سـتایـل شـوې دي او
  .ھر چا ترې خپل خوند اخیستی دی
 مـا یې د پٻړۍ جـھالـت پـھ نـامـھ نـاول لـوسـتی دی، پـھ دٻناول
 کې حـیدري صـاحـب یـوه نـوې لار تـعقیب کړې ده دپښتو



 نـاولـونـو پـر خـلاف پـر یـوه داسې مـوضـوع لیکل شـوی دی،
 .چې د ډٻرو لیکوالو بھ ور پام شوی ھم نھ وي
 نـاول د لـومړنـیو انـسانـانـو پـر ژونـد او چـارو خـبرې کوي،
 مـثلن ژبـھ څنگھ رامنځ تـھ کٻږي د اشـیاو لـھ پـاره نـومـونـھ
 څنگھ غـوره کٻږي، جـنگونـھ پـر څھ شـي او څنگھ نښلي،پـھ
 نــاول کې مــینھ ھــم کٻږي او ســوداگــري ھــم نــورٻداسې
 خـبرې ھـم لـري چې ډٻری یې نـوي دي. ھـنریـداسـتانـي ژبـھ
 .یې ھم د ستاینې وړ ده
 بــل کوم کمال چې حــیدري صــاحــب یې لــري ھــغھ دا دي
 چې دی پـر پښتو، انـگرٻزي او دري ژبـو داسې پـوھٻږیلکھ
 درې واړه چې مـورنۍ ژبې وي، او خـپل ټول اثـار یې چې
 .پر ھره ژبھ لیکلي وي پھ اسانۍ بلې ژبې تھ ژباړي

د حیدري صاحب  د لا زیاتو بریاوو پھ ھیلھ.)) 
د ښاغــلي کریم حیدري د پــوره پٻژنــدګلوي لــپاره دا دی د 

ھغھ خبرو تھ غوږ ږدو او پوښتنې ترې کوو. 
ګران حیدري صـاحـب زمـا سـلامـونـھ او نیکې ھیلې ومـنئ. 

اجازه راکړئ خپلې پوښتنې پیل کړم. 
 ګران انجنیر عــبدالــقادر مــسعود صــاحــب زه ھــم خــپل
 سـلامـونـھ تـاسـو او ټولـو د ادب مینھ والـو تـھ وړانـدې کوم.
 .زه ستاسو پھ خدمت کې یم



مــسعود: مــحترم حیدري صــاحــب، زمــا د مــعلومــاتــو لــھ 
مخې، تــاســو ښکلې کیسې او داســتانــونــھ کښلې دي او د 
ژورنـالیسم پـھ بـرخـھ کې ھـم تکړه، نـوښتګر او بـاصـلاحیتھ 
شخصیت یاســت. د فــلم او سینما پــھ تړاومــو ھــم یو ګټور 
نښیر(اثـر) لیکلی دی. اجـازه راکړئ چٻزمـوږ ھٻوادوال پـھ 
ھٻواد کې دنـنھ او بھـر یو ځل بیاسـتاسـو د عـلمي، ادبـي او 
ھـنري شخصیت سـره اشـنا شـي. نـو مھـربـانـي وکړئ تـاسـو د 
خـپل عـلمي، ادبـي،ھـنري، کلتوري او ځانګړي ژونـد پـھ 

اړه لنډ معلومات وړاندې کړئ. 
حیدري: پــھ کابــل کې زٻږٻدلی یم پــھ محــمود ھــوتکي او 
حبیبیھ لٻسھ کې مې زدکړې کړي. بیا د کورنۍ جګړې لـھ 
امـلھ کډوالۍ تـھ اړ شـوم. پـھ بـریتانیا کې مې انګلیسیادبیات 
او خـلاقـھ لیکوالـي لـوسـتې. پـھ ګڼو خیریھ مـوسـسو او یو 
شمٻر رسنیو کې مې کار کړی. خـــبریالـــي مې پـــھ پښتو، 
فــارســي او انګلیسي ژبــو کړې. اوس مــھال د بــریتانیا پــھ 

لندن ښار کې اوسٻږم. 
مـسعود: تـاسـو لـھ ادبـي ځیلونـو(ژانـرونـو) سـره او پـھ 
ځانګړي تـوګھ لـھ ادب، کیسو او نـاولـونـو سـره مـو خـپلھ 
مینھ او لٻوالتیا څنګھ ومـونـدلـھ، کومـو لامـلونـو او چـا دې 
تـــھ وھڅولـــئ، چې د لیکوالۍ ډګر تـــھ مـــو مـــخھ کړه؟ 
مھـربـانـي وکړئ د خپلې لیکوالۍ د انګٻزې او پیلامې پـھ 



تړاو څھ وویاسـت؟ لـومړۍ نښیر(اثـر)مـو، چې ولیکو کوم 
نښر(اثر) وو؟ 

حیدري: لـھ مـاشـومـوالـي مې کیسو سـره مینھ وه. تـل مې 
غـوښتل نـاول ولیکم خـو د ھٻواد پـھ داسې نـاخـوالـو کې سـتر 
شـوم چې د لـوسـتلو لـپاره کتاب لا نـھ مـونـدل کیده لیکل خـو 
لا پــرٻږده. کلھ مې چې انګریزي ژبــھ زدکړه د مــطالعې 
غٻږ راتـھ پـرانیستل شـوه. پـھ ۲۰۰۱ کال کې پـر افـغانسـتان 
د امـریکا لـھ یرغـل وروسـتھ د بـریتانیا د شیفیلډ پـوھـنتون او 
لـندن مٻشتھ افـغانـانـو لـخوا یوه ادبـي غـونډه جـوړه شـوه. مـا 
پـھ انګریزۍ ژبـھ یوه لنډه کیسھ پـھ کې ولـوسـتھ. د غـونډې 
ګډونـوالـو خـوښھ کړه. د نیو انټرنشنلیست مجـلې لـپاره مې 
د خـپل مـھاجـرت لنډه کیسھ پـھ ۲۰۰۲ کال کې ولیکلھ. لـھ 
خـپرٻدو سـره یې حـق الـزمـھ ھـم راکړه. مـالـي ارزښت یې 
دومـره نـھ و خـو داسې مې انګٻرلـھ چې د کلنو خـوب مې 

ریښتیا شوی وي. 
مـسعود: تـاسـو داسـتان او رومـان څھ ډول راپٻژنـئ؟ ادب 
پـوھـان لنډ داسـتان ډول ډول تـعریف کړئ دی. تـاسـو کوم 

تعریف غوره بولئ؟ 
حیدري: کیسھ د بشـر لـھ تجـربې او تخیل نـھ جـوړ شـوی 
انځور دی. د لنډ داســتان، نــاول، فــلم او د تیاتــر ډرامې د 
دې ټولــو ګډه انــاتــومــي کیسھ ده. یو اثــر پــھ شــعر، لنډ 
داســتان، نــاول، فــلم، راډیو ډرام، او تیاتــر کې ھــم مــھالــھ 



کارٻدی شـي. کیسھ ده چې د اثـر دا ډول اقـتباس یا اډپټٻشن 
ممکنوي.  

د بشـر لـھ تـمدن سـره د ښو کیسو پٻژنـدنـھ تـعریف شـوې او 
نـوي عـناصـر پـھ کې وارد شـول لـھ سـبک نیولې تـر مکتب 

او ژانرې.  
مـــسعود: د یـــوه نـــوښتگرانـــھ لنډ داســـتان او نـــاول 
ځانگړتـیاوې کومې دي او پـھ ټولـیز ډول د پښتو داسـتانـي 
ادب لــپاره ریالیزم غــوره بــولــئ کھ کوم نــا ریــالٻستي 
ښــــــــوونځی، لکــــــــھ رومـــــانــــــــتٻــــــــسٻــــــــزم، 
اٻکـسـپـرٻـشـنٻـزم،اٻـمـپـرٻـشـنٻـزم یـــــا اٻکـزٻـسـتـنـسـیـالٻـزم...؟ او 

دک و دلیل یې څھ دی ؟ 
حیدري: پـھ وروسـتیو څو لسیزو کې پښتو داسـتانـي ادبیاتـو 
ښھ وده وکړه. یو شمٻر مـھم نړیوال اثـار وژبـاړل شـول او 
ډٻرې پنځونې وشـوې. خـو بیا ھـم اوږد مـزل لا پـاتې دی 
چې پښتو داســتانــي ادبیات د نــورو ژبــو ســره سیال شــي. 
پښتو کیسې د ادم خــان او درخــانۍ او شٻربــانــو لــھ کچې 
یوازې یو ګام وړانــدې تــللي. لــھ پٻژنــدل شــویو لیکوالانــو 
تـمھ نشـتھ چې پـھ خـپل کار کې نـوښت راولـي او یا لـھ دې 
وروســتھ ښې کیسې ولیکي. لــھ نــوښت راوســتو مخکې 
تکړه لیکوالان بـاید رامـخ تـھ شـي چې لا نـھ دي ځلٻدلـي. د 
پٻژنـدل شـویو لیکوالانـو لـویھ ونډه بـھ لـھ ځان غـوښتنې لاس 



پـرسـرٻدل او د نـویو لیکوالانـو ھڅول او ادبـي کړیو تـھ د 
ھغوی ورپٻژندل وي.  

مــــسعود: یو شمیر لیکوال د خــــپلو نــــا پٻیلوپنځونــــو، 
داسـتانـونـو، نـاولـونـو پـھ تٻره تکل او گـپ و شـپ کې خـورا 
خـوږه، او لـھ طـنز و کنایٻډکھ ژبـھ کاروي، سـتاسـو پـھ آنـد 

د دې لامل څھ دی؟ 
حیدري: د راوي وړتیا او ځانګړتیا. یو انــسان بــھ ښھ غږ 
لـري بـل بـھ د بیان وړتیا لـري بـل بـھ د لیکنې اسـتعداد. یوه 
کیسھ بٻلابٻل اړخــونــھ درلــودی شــي. مــثلا د ښار پــھ یوه 
څلورلارې کې تــرافیکي پٻښھ کیږي. لــھ نٻکمرغــھ څوک 
نــھ ژوبلٻږي. درې شــاھــدان دا پٻښھ درې ډولــھ بیانــوي. 
څوکد دوه مـوټرو لٻګٻدل انځوروي، څوک د نـاوړه پٻښې 
شـونـوالـي تـھ ګوتـھ نیسي. ښایي بـل کس د مـوټرچـلوونکو 

شخړې او ناندرۍ د طنز پھ ژبھ ووایي.  
مــسعود: ســتاسې لــھ انــده لنډه کیسھ او نــاول او بــیا دا 
دواړه لــھ نــورو نــاپٻیلو(مــنثورو) ځٻلونــو(طــنز، تکل، 
نـندارمې یـا نـمایشنامې،فیلمنامې...) سـره د میتود لـھ پـلوه 

څھ توپیرلري؟ 
حیدري: مخکې مې وویل چې د دې ټولـو تـومـنھ کیسھ ده. 
دا ټول لـھ پٻل نـھ تـر پـایھ بـاید د کرکټر یا کرکټرونـو عـمل 
او عکس الــعمل څرګند کړي. زمــا پــھ انــد تمثیلي ھــنر د 
کیسې ویلو تـر ټولـو ګران کار دی پـھ تٻره بیا راډیو ډرام 



او تیاتـر. پـھ لیکلې کیسھ کې تـاسې د کرکټر صـفات، فکر، 
مـوخې او ھـرډول ځانګړینې بیانـولی شی. خـو نـندارچیانـو 
یا اورٻدونکو تــھ ســتاسې ټولــھ کیسھ د یو څو کسانــو پــھ 

خبرو وړاندې کیږي.    
مـسعود: پـھ داسـتانـي ادب کې ټولنیز بـدلـونـونـھ څھ ځای 
لـري، آیا داسـتانـي ادبیاتـو زمـوږټولنیز شـرایط انځور کړي 

دي او کھ نھ؟ 
حیدري: پــھ ټولــھ کې ھــنر د ټولنې ھٻنداره ده. لیکوالان 
چې د ټولنې نـاخـوالې د خـلکو او چـارواکو مخې تـھ کٻږدي 
نــو د ټولنیز بــدلــون څرک ورســره زٻږول کیږي. مســتبد 
رژیمونــھ پــھ اعــتراضــي ھــنر د پــاڅون ھڅې حکم کوي 
ځکھ د بیان ازادي سـاقـطوي. زمـوږ ډٻری لیکوالان نـاوړه 
دودونـھ او نـور ټولنیز کړکٻچونـھ بیانـوي. خـو یو ځل بیا 
غــواړم ټینګار وکړم چې کیسھ بــاید ښھ ولیکل شــي چې 

لوستونکی یې پھ مینھ ولولي او بیا اغٻز پرې وکړي. 
مــسعود: د یوه داســتان او نــاول پــھ رامنځتھکیدو کې د 
یوه ھٻواد بیلابیلې پــدیدٻلکھ جګړه، بیوزلــي، او کډوالــي 
او داسې نـور... څھ اغیز لـري؟ سـتاسـو پـر انـد یو لیکوال 
پـھ خـپلو نښیرونـو(آثـارو)کې جګړه او د جګړې ضدـ دریځ 

څھ ډول باید انځور کړي؟ 
حیدري: کیسھ لــھ پٻښې رامنځ تــھ کیږي. جګړه، لــوږه، 
کډوالـي ھـر نـاورین کیسې زٻږوي او ھـره کیسھ پـھ لیکلو 



ارزي او کھ ښھ ولیکل شـي لـوسـتل یې اړین دي. لیکوال د 
جګړې او بـل ھـرې نـاخـوالې پـر وړانـدې چې د انـسان پـھ 
لاس رامنځ تــھ شــوې وي خــپل دریځ بــاید څرګند نکړي. 
نـاپٻیلی اوسـي. لیکوال لکھ خـبریال یوازې پٻښھ انځورولی 
شـي. خـو پـھ دې انځور کې د جګړې نـاخـوالې او د انـسان 
زجـر او عـذاب راوسـتی شـي. ھـمدا نـاپٻلتوب او د نـاورین 
روڼ انځور د جګړې ضــــد دریځ دی او تــــر روښانــــھ 
جګړې ضــد دریځ ډٻر اغٻز لــري. د تــولســتوی جګړه او 
سـولـھ یو خـوا د روسـانـو ژونـد پـھ بٻلابٻلو ټولنیزو کچو او 
کړیو کې بیانـوي بـل لـوري تـھ د نـاپیلیون اقـتدار او د مسکو 
اشــغال پــرتــھ لــھ قــضاوتــھ انځوروي. یا ھــم د نــومــوتــي 
انځورګر پیکاسـو یوه تـابـلو چې ګورنیکا نـومیږي یو شمٻر 
کلیوال پــھ وٻرې او وحشــت کې ښیي. پــھ دې انځور کې 
داسې څھ نشتھ چې ھتلر یا جنرال فرانکو ملامت کړي.   
مـسعود: د ځینو لیکوالـو پـر انـد د یوه ھٻوادادبیات ھـغھ 
وخـت وده او پـرمختګ کوي، چې لـھ سیاسـت څخھ بیل او 
یا پــھ بــلھ ژبــھ لــھ ھــغھ څخھ واټن ولــري، کھ چیرې دا 
خـــبره پـــر ځایوبـــولـــو، د نړۍ ډیرو ســـترو لیکوالـــو 
سیــــاســـــیــــانـــــدیښــــنې درلـــــودې لکــــھ (کــــونـــــدرا، 
داســتایوفسکي،چــخوف) اوداسې یو شمیر نــورو...، چې 
ټولـــویې سیاســـي لـــرلید درلـــود، تـــاسې د یولیکوال، 
روښانـدي او فـرھـنگي سټې پـھ تـوګھپھ دې اړه څھ انـدو 

فکر لرئ؟ 



حیدري: لیکوالان پـھ ټولـھ کې حـساس خـلک دي. سیاسـت 
ھـم ربړولـي او ھـم یې ذھـن ورسـره ځورٻدلی. خـو کھ خـپل 
سیاســـي دریځ پـــھ لیکنھ کې څرګند کړي نـــو بیا لیکوال 
نـھ،سیاسـتوال شـو. لیکوال پـھ خـپل چـاپٻریال او ټولـنھ کې 
ســتونــزې ویني او د ھغې انځور لــوســتونکو تــھ وړانــدې 
کوي. قـضاوت نـھ کوي او نـھ ھـم د سـتونـزې پـر وړانـدې 
عــملي پــاڅون ھڅوي. زمــا پــھ انــد د کونــدرا لیکنې تــر 
سیاســـي ډٻرې فـــلسفي وئ. داســـتایوفسکي او چـــخوف د 
روسیې ادبیاتـو کلاسیک سـتوري ول چې د ټولې لـودیزې 
نړۍ پـر ادبیاتـو او راتـلونکو روسـي سیاسـتوالـو یې اغٻز 
پــرٻښود. د دوی او ورتــھ نــورو لیکوالانــو پنځونــو پــھ 
روسیھ کې سیاسې بـــدلـــون تـــھ لاره وایستھ. د ټولنې پـــھ 

ھٻنداره کې یې د خلکو سیاسي شعور بډای کړ.  
مـسعود: یو شمیر لیکوالـو، شـاعـرانـو او څٻړونکو د خـپلو 
څیړنیزو اونـوښتګرو کارونـو او فـعالیتونـو لـپاره  د بھـرنیو 
لیکوالـو نښیرونـھ(آثـار) پـھ پښتو ژبـھ ژبـاړلـي دي. تـر ځایھ 
چې زه خـبر یم تـاسـو ھـم ډٻرنښیرونـھ (اثـار)لکھ «د مینې 
څلوٻښت قــاعــدې»، «داوس ځواک کارول » او ھــمداسې 
نــور نښیرونــھ(آثــار) مــو پــھ ډٻر عــالــي او ظــریفانــھ بڼھ 
ژبـاړلې دي. سـتاسٻپر انـد د بھـرنیو نښیرونـو(آثـارو) ژبـاړه 
او یا زمـوږ د پښتو ژبې آثـارو ژبـاړه پـھ نـورو ژبـو کې  د 
پښتو ادب او فــرھــنگ د  پــرمختیا او پــراختیا لــپاره څھ 
اغیز ښندلای شـــي؟  او دا راتـــھ  وویاســـت چې تـــاسې 



څومـرنښیرونـھ(آثـار)ژبـاړلې دي.مھـربـانـي وکړئ د خـپلو 
ژباړل شویو نښیرونو(آثار)پھ تړاو مالومات راکړئ. 

حیدري: لـھ شـاوخـوا دٻرشـو کلو راھیسې لـھ انګلیسي ژبې 
سـره اشـنا یم او ډٻر لـوسـت مې پـھ ھـمدې ژبـھ کړی. خـو تـر 
اوسـھ مې یوازې دوه کتابـھ ژبـاړلـي. لامـلونـھ یې دوه دي: د 
ژونـد ھسکو ټیټو،کډوالیو او شـخصي مـسؤلیتونـو دې کار 
تــھ نــھ یمپریښي. دوھــم لامــل، ژبــاړه یو درونــد کار دی، 
خــلاقیت پــھ کې د کلمو تــر ټاکنو محــدود دی. زمــا لــپاره 
ښاییاسـانـھ نـھ خـو پـھ زړه پـورې وي چې خـپل کتاب ولیکم. 
خـو دوه کتابـھ مې ژبـاړلـي پـھ دې چې دې کتابـونـو زمـا 
ژونـد بـدل کړی. د ژونـد لیدلـوری یې را تـھ روښانـھ کړی. 
سکون او پـاٻښت یې را تـھ بښلی. د (اوس ځواک کارول) 
پــــھ نــــوم کتاب کې تــــاسې لــــھ ژور خپګان ، وٻرې او 
اضـطراب د خـلاصـون لارې مـونـدلی شی. درتـھ وایي چې 
تٻر او راتــلونکی ژونــد پــھ ذھــن کې پــروت یو تخیل دی. 
تـاسٻیوازې د اوس شٻبې واګي پـھ لاس کې لـری، پـھ نـن یا 
څو سـاعـتھ وروسـتھ تسـلط نـلرئ. یوازې پـھ ھـمدٻشٻبھ چې 
دا کرښې لـولی. نـو بـاید لـھ دې فـرصـت ګټھواخـلئ. دا کتاب 
لـھ چـاپ وروسـتھ مـا غږیز ھـم کړ. د دوسـتانـو پـھ مـرسـتھ لـھ 
فـراه نیولې بیا تـر ھـلمند، کندھـار، خـوسـت، پکتیا، کابـل، 
ننګرھـار او کنړسیمھ یزو راډیوګانـو خـپور کړ. د لـوسـتلو 

یا اورٻدلوسپارښتنھ یې درتھ کوم. 



 دوھــم کتاب د مینې څلوٻښت قــاعــدې وو. تــرکۍلیکوالې
 «الیف شــفق» لیکلی د مــولانــا جــلال الــدینمحمد بلخی او
 شـمس تـبرٻزي تخیلي او تـصوفـي داسـتان دی. د افـغانسـتان
 خــپلواکۍ ســلمې کلٻزې پــھ ویاړ ارګ د ســلو کتابــونــو د
 چـاپ تکل کړی وو. دا کتاب مـا ښاغـلي اسـدالله غـنضر تـھ
 ولٻږه چې د دې پـروژٻمسؤل وو. ورتـھ ومې ویل دا کتاب
 مـا تـھ مـھ چـاپـوئ. زمـا نـوم حتی تـرې لٻری کړئ خـو پـھ
 خــپلو امکانــاتــو یې د افــغانســتان ھــر ګوټ تــھ ورســوئ.
 زمـوږ تـقریبا ټول اولـس مسـلمان دي او بـاید پـوه شـي چې
 تـصوف یا د خـالـق او خـلقت سـره مینھ زمـوږ پـھ ټولـنھ کې
 لـھ پٻړیو دود دی. سـخت دریځي نـھ دې خـدای خـوښھ ده نـھ
 ځان او نـھ اولـس تـھ ګټھ ده. مـا انګٻرلـھ چې لـھ بھـر وارد
 شـوې سـخت دریخۍ پـروړانـدې بـھ دا کتاب څھ وکړي. خـو
 دا کتاب ھــغھ مــھال چــاپ نــشو. لــھ نٻکمرغــھ تٻرکال د
 کندھـار یوې خـپرنـدویې ټولنې چـاپ کړ. د خـپلو پنځونـو
 لــوســتلو ســپارښتنھ مې کلھ نــھ ده کړې، خــو د دې دواړو
 .کتابونو ژباړه یا اصلي بڼې لوستلو سپارښت خامخا کوم
مــسعود: تــاســو ژورنــالیزم څھ ډول راپٻژنــئ؟پــھ کومــو 
ځانګړنـو او پـوھې سـره کٻدای شـي، چې یو څوک د یوه 

مسلکي او تکړه ژورنالیست پھ توګھ راڅرګند شي؟ 
حیدري: ژورنـالیست ھـم لکھ نـرس، ښوونکی یا پـولیس د 
ټولنې خـدمـاتـي پـرسـونـل یو غړی دی. عـامـھ خـبرول او 



پــوھــاوی یې مــسؤولیت دی. د کتاب لــھ مخې ســپٻڅلی 
مسـلک دی. فـساد، بې عـدالـتي، او زورزیاتـي بـربنډوي. 
 خـو ځینې وخـت خـبریالان د یو یا بـل پـھ ننګھ خـپل قـلم یا 
مـایک کاروي. یا د یوې پټې ډلې لـخوا ځانګړي مـامـوریت 
تــھ ګمارل کیږي. زمــا لــپاره ژورنــالیزم د لیکنې یو بــل 
فـرصـت دی. مـثلا د افـغانسـتان د ارګ پـھ اړه مې ریپورټ 
افـغان لـوسـتونکو تـھ نـوي مـالـومـات ورکړل او بھـرنیانـو تـھ 
د افـغانسـتان ۱۲۰ کلن تـاریخ وړانـدې کړ. یا د افـغانسـتان 
سینما او تیاتـر پـھ اړه لـودیزوالـو تـھ زمـا مـطلب ھٻښونکی 

وو.  
پـھ نـن عـصر کې خـوالـھ رسنۍ او یوټیوب ھـم خـلکو تـھ د 
ژورنــــالیزم مــــوکھ ورکړې. پــــھ رسنیو کې یوه نــــوې 
اصـطلاح راوتې چې د خـلکو ژورنـالیزم ورتـھ ویل کیږي. 
تــاسې بــھ لــویې رسنۍ لیدلــي وي چې پــھ ګرځنده ټیلفون 
اخیستل شـــوې ویډیوګانې پـــھ خـــبرونـــو کې کاروي. د 
ژورنـالیزم سـنتي کړنـلاره بـدلـھ شـوې. پـھ ھـر کار کې د 

تکړه والي لومړنی شرط د ھغھ کار سره مینھ ده.  
مـسعود: سـتاسـو پـر انـد د یوه رسـنوال(ژورنـالیست) غـوره 

او بنسټیزې دندې څھ دي؟ 
حیدري: خـبریالٻدو تـھ مسـلکي زدکړه یا روزنـھ او عـمومـي 
مـعلومـات اړین دي. ښھ خـبریال بـاید زړور وي او فصیح 
ژبـھ ولـري. ټولنیزې اړیکې یې ښھ وي. د ټولنې لـھ ھـرې 



کړۍ سـره مسـلکي اړیکې ولـري او لـھ خـپل مسـلکھ نـاوړه 
ګټھ وانخـلي. نـاپٻیلی اوسـي. خـبري انډول وسـاتـي مـثلا یو 
چــارواکی پــھ فــساد مــتھم دی، لازمــھ ده چې د چــارواکي 

غبرګون ھم پھ ریپوټ کې راشي.  
مـــسعود: د رسنیو او وینا آزادي څھ ډول راپٻژنـــئ؟آیا د 
بیان او مـطبوعـاتـو آزادي کوم سـرحـد لـري او کھ نـھ؟ کوم 

مسایل پکې رانغښتې دي؟ 
حیدري: د بیان او مـطبوعـاتـو ازادي د ښې حکومـتولۍ یوه 
جـوتـھ نښھ ده. کھ نـظام لـھ خـلکو څھ پټوي نـو مـانـا دا چې 
نـظام ولـس تـھ د خـدمـت تکل نـلري او خـپلھ پټھ اجنډا مـخ تـھ 
وړي. پـھ یو قـانـونـي چـوکاټ کې د بیان ازادۍ پـولې پـھ نښھ 
کٻدی شـي. کھ چٻرې کومـھ رسنۍ پـرتـھ لـھ اثـبات او سـنده 
اتــھام لګوي، یا د ھٻواد اســاســي قــانــون لــھ مخې حــساس 
مـسایل سـپړي یا سـپکوي لکھ دین او بـاور نـو بیا قـانـونـي 

چلن ورسره پھ کار دی.  
مـسعود: دا جـوتـھ ده چې تـاسـو د ژورنـالیزم او ادبیاتـو پـھ 
بـرخـھ کې څرګندې بـریاوې لـرئ. دغـھ دواړې بـرخې څھ 
ډول ســره پــرتــلھ کوئ او خــپلھ وړتیا پــھ کومــھ یوه کې 

وینئ؟ 
حیدري: ادبیات او ژورنــالیزم ګډه پــولــھ لــري. یــا پــھ بــل 
عـبارت د یو بـل لازم او مـلزوم دي. د خـبر بیان تـھ تـاسې 
بـاید پـر ادبیاتـو حـاکم اوسـئ. سـم او اړین الـفاظ وکاروئ. د 



ژبې فــصاحــت ولــرئ. ھــم پــھ خــبر او ھــم پــھ کیسھ کې 
کـرکټـر، ځـای او پٻښې کـارول اړیـن دي. لیکـوال ھــــم لکـھ 
خــبریال خــپل مــخاطــب تــھ مــعلومــات وړانــدې کوي کلھ 
ریښتیني مـالـومـات او کلھ ھـم لـھ ھـغھ دنیاګۍ چې پـھ تخیل 

کې جوړه شوې.  
مـسعود: د خـبر د ډولـونـو او څرنګوالـي پـھ تړاو مـو لید 
څھ دی؟د یوه خـبر او یا ژورنـالیستیک ځیل (ژانـر) لـپاره 
بـاید کوم سـبک، اصـول او ځانګړي بنسټونـھ پـھ پـام کې 

ونیول شي؟ 
حیــــدري: خــــبــــر یــــو ډول وي، کــــره والی، پــــخــــھ 
سـرچینھ،انډول، او بې پـرې والی یې شـرطـونـھ دي. کھ دا 
تـرکیب پـھ کې رعـایت نشـي نـو بیا خـبر نـھ، ګنګوسـھ، اتـھام 
او درواغـو وٻره یې شـتھ. خـو وړانـدٻکول یې پـھ بٻلابٻلو 
وسیلو تـوپیر لـري. پـھ راډیوکې مـخاطـب څھ نـھ ویني او نـھ 
لــولــي نــو راډیو تــھ بــایدپیاوړې کلمې، ښکلې او روانې 
جـملې ورکارول شـي. پـھ ټلویزیون کې انځور سـتاسې سـره 
مــرســتھ کوي چې خــبر وړانــدې کړی. خــو انځور نشی 
تــعریفولی. مــثلا پــھ تــصویر کې ښکاري چې ولسمشــر د 
وینا مٻزخــوا تــھ روان دی. پــھ مــتن کې تــاسې نــھ وایی 
چٻولسمشـر را روان دی اوس بـھ وینا وکړي. پـھ دې چې 
دا خـــو لیدونکي پـــخپلھ ویني. یوه ســـمھ بڼھ یې دا ده. پـــھ 
ھٻواد کې د نـاورین پـھ اړه ولـس د ولسمشـر دریځ تـھ پـھ 



تـمھ دی. پـر ویبپاڼھ خـبر ورځپاڼې تـھ ورتـھ دی یوازٻبڼھ 
یې دیجیټل ده خــو د خــوالــھ رسنیو لــپاره چٻویډیو پــھ کې 
ډیری وخـت کارٻږي لانـدلیک ورسـره مـل وي. مشکلھ ده 
چې د خـبر رسـولـو ټولې چـارې او ډولـونھـپھ دې مـرکې 
بیان کړو. خـو یوه خـبره بـاید اضـافـھ کړم. پـھ مـخامـخ یا 
ژونـدی راډیو یا ټلویزیون خـپرونـھ کې وخـت ډٻر حـساس 
وي. کھ خـپرونـھ مـو نیم سـاعـت وي نـو سـتاسې د ھـر خـبر 
او ھـرې بـرخې وخـت ټاکلشوی وي. ځینې وخـت یو خـبر 
تــھ شــل ثــانیھ او بــل خــبر تــھ پنځھ دقیقې وخــت ورکول 
کیږي. ټاکل شــویوخــت بــاید پــھ بٻلابٻلو بــرخــو ډک شــي. 
مـثلا د پنځھدقیقې خـبر لـپاره  تـاسې مـقدمې، خـبریال او د 
سـرچینو غږونـو یا تـصویرونـھ تـھ اړ یاسـتی.  خـو لنډخـبر 

پھ یوه جملھ کې ویلی شی. 
مـسعود: رادیو تیلویزون د اغٻزمـنو ډلـھ ییزو رسنیو پـھ 
تــوګھ د یوه ھٻواد د خــلکو د ذھــن پــھ ویښتیا او بیداری 

کې څومره رول لوبولای شي؟ 
حیدري: د رادیو او تـــلویزیون دنـــده او اصـــلي مـــوخې 
خـبرول، پـوھـاوی او سـرګرمـول دي. تـر شـل کالـھ مخکې 
بـھ خـلکو د کاري ورځې پـھ آخـر کې تـلویزیون تـھ کٻناسـتل 
خـو د ځٻرک ټیلفون او خـوالـھ رسنیو لـھ بـرکتھ ھـره شٻبھ 
او تـقریبا ھـرځای دا کار کولی شـو. خـو دې اسـانتیا ټولنیز 
ژونـد ټکنی کړی. ھـره ورځ تـاسې وینی چې پـھ مجـلسونـو 



کې یو شمٻر خــلک پــھ خــپل مــوبــایل کې لګیا وي، ځینې 
تــــرافیکـي پٻښې د ګـرځـنـده ټیـلفــون لــــھ امــــلـھ شــــوې. د 
دسـترخـوان پـرسـر د کورنۍ یو نیم غړی لـھ مـوبـایل پـرتـھ 
ډوډۍ نشـي خـوړی. زمـا پـھ انـد د ژونـد لـھ اسـانتیاو بـاید ګټھ 
واخیستل شـي خـو نـھ تـردې بـرٻده چې زمـوږ ژونـد تـصرف 

کړي.  
مــسعود: ســتاســو پــر انــد  د یوه تیلویزونــي خــبر لــپاره 

 دھغھ متن او کھ د ھغھ اړوند انځور ډٻر اړین دی؟ 
حیدري: د یو بشـپړ او ښایستھ ټلویزیونـي خـبر لـپاره دواړه 
اړین دي. بــاید ووایم چې ھــره خــبري وسیلھ لکھ راډیو، 
ټلویزیون یا انـلاین خپلې ځانګړتیاوې لـري. پـھ راډیو کې 
تــاسې بــاید پــھ الــفاظــو او طبیعي غږ خــبر انځور کړئ. 
ټلویزیون کې انځور سـتاسې د خـبرو اثـابـت او ملتیا کوي. 
د ډیجټل خـبرونـو ظـاھـر بیا ھـرې وسیلې تـھ بـدلیږي. پـر 

ویبپاڼھ یو ډول وي او پر خوالھ رسنیو بل ډول. 
مــسعود: حیدري صــاحــب اجــازه راکړئ، ســتاسې نــھ 
وپـوښتم، چې ولې پـھ ادبـي ژانـرونـو(ځیلونـو)کې د لنډو 
کیسو، نـاولـونـو او رومـانـونـو د کښلوتـر څنګ مـو د فـلم او 
سینما ھــنر تــھ ھــم مــخھ کړه، او د دې ھــنر پــھ تړاو مــو 

ښکلی او زړه وړونکی نښیر(اثر) ولیکو؟ 
حیدري: پـھ خـلاقـھ لیکنې کھ مې مـاسټري د سینما او تیاتـر 
پـھ بـرخـھ کې وه. کلھ چې ھٻواد تـھ راسـتون شـوم غـوښتل 



مې پـــھ دواړو بـــرخـــو کې کار وکړم. دوې ډرامې مې د 
افـغانسـتان مـلي تیاتـر تـھ ولیکلې. لـومړۍ ډرامـھ (د دوزخ 
پــھ دروازو کې) نــومٻده چې د مــوبــایل تیاتــر لــھ لارې د 
افـغانسـتان پـھ اووه ولایتونـو کې وړانـدې شـوه. دوھـمھ د 
(نــاروغــھ کورنۍ) پــھ نــوم وه چې پــھ تــاجیکستان کې د 
نړیوال فیسټیوال تـر ټولـو ښې لیکنې جـایزه تـرلاسـھ کړه. 
غـوښتل مې افـغان فـلم سـره کار وکړم خـو افـغان فـلم د تـولید 
لــھ لــحاظــھ یوه مړه اداره وه. نــو بیا مې د سینما پــھ اړه 
کتاب ولیکھ. د افـغانسـتان او نړۍ سینما او د فـلم جـوړونې 

پھ ھنر مې معلومات پھ کې ځای کړل.  
مـسعود: تـاسـو د فـلم او سینما ھـنر څنګھراپٻژنـئ؟ د فـلم 
او سینما د ډولـونـو او مـھمو دنـدوپـھ تړاو څھ لید لـرئ؟ 
سـتاسـو پـر انـد، پـھ دې بـرخـھ کې ھـنرمـندان بـاید کومـو 
ځانګړو او اړینو ټکوتـھ پـامـلرنـھ وکړي تـرڅو د فـلم او 

سینما ھنر پھ مسلکي او تخصصي ډول زده کړي؟ 
حیدري: سینما د کیسې ویلو انځوریز ھـنر دی. د سینما پـھ 
مټو تـاسې خـپل فـرھنګ، ټولـنھ او تـاریخ نـورې نړۍ تـھ 
ورپٻژنی. پـھ شـلمھ میلادي پٻړۍ کې د عـامـھ پـوھـاوي او 
فکر زٻږندې لپاره تر ټولو مھمھ او لویھ وسیلھ بلل کٻده.  
پـھ عـمومـي تـوګھ سینما پـھ دوه بـرخـو وٻشل شـوې، ھـنري 
او ســـوداګریزه. د فـــرانسې، ایټالیا، روسیې، جـــاپـــان، 
کـوریـا، ایـران سیـنـمـاوې پـــــھ ھـــــنـري سیـنـمـا کې راځـي. 



ھـالیوډ، بـالیوډ او د مـصر پـخوانۍ سینما د تـجارتـي سینما 
بٻلګې دي. لـھ نړیوالـو جګړو مخکې پـھ اروپـا کې سینما 
تـھ د ھـنر پـھ سـترګھ کتل کٻدل. لیدونکي یې لـوسـتي او د 
ټولنې منځنۍ کچھ خـلک وو. خـو پـھ امـریکا کې سینما تـھ 
د ټولنې خــوار غړي تــلل. کم بیھ امــریکایي فــلمونــو او 
نړیوالـو جګړو دا صـنعت پـھ اروپـا کې ټکنی کړ. د شـلمې 
پٻړۍ پـھ دوھـمھ نیمھ کې د ایټالیا سینما نړۍ ھٻښھ کړه. 
د جــاپــان، کوریا او ایران سینما تــرې اغیزمــن شــول او 
الـھام یې تـرې واخیست. چـارلـي چـاپـلن، الـفرډ ھچکاک، 
تـارکوفسکی، انـتونیونـو، راسیلیني،انګرٻد بـرګمن او ګڼ 
شمٻر نــور د شــلمې پٻړۍ پــھ تکړه فــلم جــوړونکو کې 

راځي.  
مـسعود: تـاسـو پـھ فـلم او سینما کې مـھم او ځانګړي تـوکي 
او د اداکارانـــو اغٻزمـــن رول څنګھارزوئ؟ او دا راتـــھ 
وویاســت یو بــریالی فــلم جــوړونکی او ھــنرمــند د فــلم 
جــوړولــو او تــولید پــرمــھال کومــو مســلکي او ھــنري 

ځانګړتیاوو تھ باید ډیره پاملرنھ وکړي؟ 
حیدري: فـلم جـوړونـھ انـفرادي کار نـھ دی. یوه مسـلکي 
ډلـھ بـاید لاس پـھ کار شـي چې یو ښھ فـلم جـوړ کړي. د ښھ 
فــلم لــپاره ســناریو یا لیکنھ، ښھ ډایرکټر، او لــوبــغاړي 
اړین دي. ھــر یو خــپلھ مــھمھ ونډه لــري. کیسھ ښھ وي، 
انځورونـھ د کیسې او مـوقعیت سـره سـمون ولـري. سـم 



لــوبــغاړي بــاید وګمارل شــي. لــوبــغاړي دي چې د کاغــذ 
پرمخ مړه کرکټرونھ راژوندي کوي.  

مــــسعود: د ادبیاتــــو او سینما پــــھ اړه څھ لید لــــرئ؟ د 
سینمایي فـلم پـھ جـوړولـو او تـولید کې د فـلم لیکنھ او د فـلم 

لیکنو د لیکوال اغیزمن رول څنګھ ارزوئ؟ 
حیدري: پـھ فـلم جـوړونـھ کې د لیکوال کار بنسټیز دی. ښھ 
کیسھ د ښھ فــلم لــپاره د ھډوکو حیثیت لــري. د لیکوال او 
ډایرکټر یا فـــلم جـــوړونکي تـــرمنځ اړیکې ډٻری وخـــت 
تـرینګلې وي. د شـوټنګ یا فـلم اخیستنې پـھ وخـت ډایرکټر 
غــواړي ډیالــوګ بــدل کړي یا پــھ ســناریو کې څھ کم یا 
زیات کړي. لیکوال یې ورسـره نـھ مـني. د دواړو تـرمنځ 
نـانـدرې او کلھ اخ و ډب رامنځ تـھ شـي. فـلم جـوړونکی چې 

څومره کولی شي لیکوال لھ صحنې لرې ساتي.   
مـسعود: د تیاتـر او سینما تـر منځ تـر ټولـومـھم تـوپیرونـھ 
څھ دي؟ او دا راتـھ وویاسـت د تیاتـر او سینما د اداکارۍ 

ترمنځ ځانګړیتوپیرونھ کوم دي؟ 
حیدري: تیاتـر د سـتٻج پـر مـخ ژونـدی تمثیل دی. تـاسې یو 
تخیلي کرکټر چې پــھ کاغــذ کې مــو لــوســتلی لــھ نیژدې 
ژونـــدی وینئ، احـــساس یې کتلی شـــئ، غږ یې اورٻدلی 
شـئ، د نـندارچیانـو مخې تـھ د انـسان پـھ وجـود کې. تـرمنځ 
مـو واټن ښایي څو مـتره وي خـو لـمسولی یې نـشئ، خـبرې 
ورســره نــشئ کولی، پــھ دې چې ھــغھ پــھ بــلھ نړۍ کې 



اوسیږي تـاسې پـھ بـلھ کې. ھـمدا ځانګړنې دي چې د تیاتـر 
ټکټ د سینما لـھ ھغې څو ځلې ګران دی. فـلم کې ھـنرمـن د 
کمرې مخې تـھ لـوبیږي. ھـره صـحنھ څو ځلې ښایي ثـبت 
شــي. پــھ اخــر کې صحنې ســره اډیت شــي، د مــصنوعــي 
ځیرکتیا پـــھ مټو ګرافیکي تـــوکي، مـــوسیقي او رنګونـــھ 

ورزیات شي.  
لیدونکو تـھ مـخامـخ کرکټر لـوبـول چې د وړوکې خـطا ځای 
ھـم پـھ کې نـھ وي د تیاتـر تمثیل بې لـھ شکھ تـر بـل ھـر یوه 
ګـران دی. د سیـنـمـا ھــــر پیـاوړی نړیـوال ســــتـوری چې 

ګورئخامخا بھ د تیاتر تجربھ لري.  
مـسعود: تـاسـو، د فـلم پـھ جـوړولـو او تـولید کې د مـوسیقۍ 
کمپوزونـھ او د مـوسیقۍ د نـومـوتـو ھـنري سټو اغیزمـن او 

ارزښتناک رول څنګھ ارزوئ؟ 
حیدري: مــوسیقي پــھ فــلم کې ډٻر لــوی اغٻز لــري. داسې 
فـلمونـھ ھـم شـتھ چې د مـوسیقې لـھ امـلھ بـریالـي شـوي. مـثلا 
(د خـرڅنۍ ښکاري) فـلم د ویتنام لـھ جګړې راسـتون شـوی 
یو ځوان او د ھـغھ نـاکامې مینې یوه عـامـھ کیسھ ده. یا ھـم 
د (چــي مــای ) د مــوسیقي ټوټھ چې پــھ دوه فــلمونــو کې 

کارول شوې (مدلینا) او (لھ پروفشنل).  
زمـــا د خـــوښې کمپوز جـــوړونکي ھـــنز زیمیر او نینو 
مـرکاونـي دي. د لیکنې پـرمـھال زه مـعمولا د دوی مـوسیقي 

اورم.  



مـسعود: سـتاسـو پـھ انـد پـھ ھٻواد کې د ننھـلومړنـي پښتو، 
دري او فــارســي فــلمونــھ، کومــفلمونــھ ول، او کومــو 

نوموتو ھنري څٻرو پھ کې اغٻزمن رول لوبولی دی؟ 
حیدري: (عـشق و دوسـتي) د افـغانسـتان سینما د لـومړنـي 
فــلم پــھ نــوم پٻژنــدل شــوی چې پــھ ۱۹۴۶ کال کې جــوړ 
شــوی. دې فــلم کې ښځینھ لــوبــغاړې ھــندۍ ده او د فــلم د 
اډٻټ چـارې ھـم پـھ لاھـور کې تـرسـره شـوې چې ھـغھ مـھال 
د ھــند بــرخــھ وه. لــومړنی پښتو فــلم (لیلا مــجنون)رفیق 
غـزنـوي پـھ ۱۹۴۱ کال کې پـھ بـریتانـوي ھـند کې جـوړ 
کړی. د دې فـلم پـھ جـوړونـھ کې د پښتو ژبې نـامـتو شـاعـر 
حــمزه خــان شینواري ھــم بــرخــھ اخیستې وه. خــو پــھ 
افـغانسـتان کې لـومړنی بشـپړ پښتو ھـنري فـلم (ارمـان) وو، 

چې واحد نظري پھ ۱۹۸۸ کې جوړ کړی.  
مـسعود: سـتاسـو پـھ انـد پـھ ھٻواد کې دنـنھ پـھ ټولیز ډول 
کوم پښتو او دري- فـارسـي فـلمونـھ ډٻر نـومـوتـي ول او 
کومــو پٻژنــدل شــویو ھــنرمــندانــو او ډایرکټرانــو پــھ کې 

ارښتمن او اغٻزمن رول درلود؟ 
حیدري: د افـغانسـتان سینما زرین پٻر پـھ ۱۹۸۰ لیسزه کې 
و. یو شمٻر ځوانــــانــــو پــــھ ۱۹۷۰ او ۱۹۸۰ لسیزو کې 
شـــوروي اتـــحاد او د ھغې ملګرو ھٻوادونـــو کې د فـــلم 
جـوړونې بـورسـونـھ تـرلاسـھ کړل. سـربٻره لـھ دې چې د 
نـظام سـانـسور حـاکم، امنیتي سـتونـزې، محـدود امکانـات او 



د لــوبــغاړو کمښت وو خــو د ګوتــو پــھ شــمار څو فــلم 
جــوړونکو داسې مــرغــلرې وړانــدې کړې چې ښایي تــل 
پــاتې وي. زمــا پــھ انــد د کونډې زوی د افــغانســتان سینما 
شھکار دی. پـھ نـدرت سـره داسې پٻښیږي چې پـھ ھـنري 
تخـلیق کې ټولې بـرخې پیاوړې او یو بـل کې سـره ورشـي. 

پایلھ بھ یې ھرومرو شھکار وي.   
مــسعود: زمــوږ پــھ ھٻواد کې یو شمیر فــلم جــوړونکي د 
بٻلابٻلو دلایلو لــھ امــلھ د خــپلو فــلمونــو پــھ جــوړولــو 
کٻځانـساتې کړنـھ کوي، د خـلکو د بیان آزادۍ تـھ پـامـلرنـھ 
نـھ کوي. خـو ځینې نـور فـلم جـوړونکي بې لـھ ویره او پـھ 
قــصدي ډول د ځینو فــلمونــو پــھ جــوړولــو کې بــربنډ او 
څرګند ټولنیز مــوضــوعــات کاروي، کوم چې ســانــسور 
شـوي او د حکومـتي چـارواکو لـخوا د خـپریدو مـخھ یٻنیول 

شوې ده. تاسو پھ دې تړاو څھ لید لرئ؟ 
حیدري: د بیان ازادي د انـسان خـلاقیت او شـعور تـھ وده 
ورکوي، د ټولنې او نـظام نـاخـوالـو تـھ ھٻنداره نیسي او د 
ھـــغوی مـــسؤلیت ننګوي. خـــو کلھ چې د بیان ازادي یو 
شمٻر حـــساسې دیني او ټولنیزې خـــبرې وســـپړي، ټکر 
رامنځ تـھ شـي یا ھـم ځینې خـلک پـھ یو تـوکم، ژبـھ یا مـذھـب 
بـرید د بیان ازادي بـولـي. پـھ ټولـنھ کې لـومړی بـاید د بیان 

ازادي تعریف شي او بیا وکارول شي.  



مـسعود: زمـوږ ډٻری فـلم جـوړونکي د خـپلو فـلمونـو پـھ 
چـمتووالـي او تـولید کې لـھ بھـرنیوفـلمونـو لکھ ھـالیوډ او 
بـالیووډ څخھ اغیزمـنشوې دي. تـاسـو پـدې اړه څھ انـد و 

فکر لرئ؟ 
حیدري: زه وایم لـھ بھـرنیو فـلمونـو بـاید زدکړه وشـي او 
الـھام تـرې واخیستل شـي خـو کاپـي نشـي. لکھ د کوریا او 
ایران سینما چې د ایټالیا لــھ سینما اغٻزمنې شــوې. کاپــي 
کول کھ څھ ھـم سـپک کار دی خـو دومـره بې ګټې ھـم نـھ 
دی. د بــالیوډ سینما د ھــالیوډ پــھ کاپــي کولــو وده وکړه او 
اوس یې خـپل لـوری پیدا کړ. زه وایم فـلم جـوړ کړئ چې 

پھ ھر کیفیت وي. دا ھنر پھ تکرار سره پخیږي.  
مـسعود: سـتاسـو پـر انـد، ولې زمـوږ خـلک ھـندي سینما یا 

ھندي فلمونو تھ ډیره لیوالتیالري؟ 
حیدري: لـوی عـامـل یې کلتوري نیژدٻوالی دی. پـھ ھـندي 
فــــلمونــــو کې مینې، ننګ، غیرت، وطــــن ســــره مینې، 
مـوروپـلار تـھ درنـاوی، د مشـر او کشر سـره د چـلن تـوپیر، 
دا ټول ارزښتونـھ زمـوږ او ھـندیانـو تـرمنځ ګډ دي. پـھ دې 
چې دا تــاریخي حــوزه یوه وه کھ څھ ھــم بٻلابٻل ادیان پــھ 
کې ځای شـول، لـھ لـرې او نیژدې خـونړي بـریدونـھ پـرې 

وشول خو بیایې ھم ترمنځ تړاو ونشلٻد.  
مـسعود: سـتاسـو پـھ انـد آیا د فـلم جـوړولـو او سینما پـھ 
بـرخـھ کې د سینما او فـلم د نـومـوتـو ھـنرمـندانـو د ھـنري 



نـوښتونـو او کارنـامـو پـھ بٻلابٻلو وخـتونـو کې د چـارواکو 
لخوا ھرکلی شوی او کھ نھ؟ 

حیدري: د لــودیز شــل کلن یرغــل پــرمــھال چې بې تــولــھ 
پیسې راغلې او بٻرتـھ وایستل شـوې ھـنر تـھ پـھ ټولـھ کې 
پـامـلرنـھ ونـشوه. یوازې یو څو فیسټوالـھ جـوړ شـول. د بـي 
بــي ســي لــپاره مې لــھ انجنیر لطیف احــمدي ســره مــرکھ 
کولـھ. د نـومـوړي (فـرار) فـلم نـھھ میاشـتې د ھـغھ وخـت 
ســانــسور کمٻټې ســاتلی و تــر ھغې چې د صــدراعــظم 
مـرسـتیال مجید سـربـلند دا فـلم ولید او پـھ ۲۴ سـاعـتونـو کې 
یې پـر ټلویزیون او د ھٻواد پـھ سینماګانـو کې د فـلم خـپرٻدو 

امر وکړ.  
مـسعود: پـھ افـغانسـتان کې، د ھـنر د نـورو بـرخـو پـھ پـرتـلھ، 
پــھ فــلم او سینما کې ھــغھ د پــام وړپــراختیا، پــرمختیا او 
بـدلـون، چې بـاید شـوی وئ نـھ دی تـرسـره شـوی. تـاسـو یې 

دک ودلیل څنګھارزوئ؟ 
حیدري: د فـلم جـوړول د یو کس کار نـھ دی. لـومړی یوه 
متعھـده ډلـھ بـاید د فـلم تکل وکړي. بیا د فـلم اینډیسټري یا 
دولــت یې تــر شــا بــاید ولاړ وي چې لګښت یې پــھ غــاړه 
واخـلي. مـلي سـوداګر ھـم د پـانګې پـھ تـوګھ کولی شـي ونډه 
پـھ کې واخـلي. لـھ بـده مـرغـھ ھـندي او تـرکي سـریالـونـھ د 
خــلکو تــندې تــھ وړانــدې شــول. پــھ ھٻواد کې ډٻره مــوده 



وروسـتھ د سـریال جـوړونې چـارې پیل شـوې خـو ډٻر ځای 
یې ونھ نیوه. 

مـسعود: سـتاسـو پـر انـد ھـغھ نـامـتو فـلمونـھ چٻپھ کور دنـنھ 
او بھــر کې ښودل شــوې دي،ھٻوادوالــو او بھــرنیو یې 
څنګھ ھـرکلی کړئ دیاو تـاسـو د ھـنرمـندانـو او لـوبـغاړو 

ھنري دریځ د خلکو پھ منځ کې څنګھ ارزوئ؟ 
حیدري: پـھ خـپلھ مـورنۍ ژبـھ فـلم لیدل چې د خپلې ټولنې 
او خـلکو کیسې درښکاره کړي ډٻر خـونـد لـري. ھٻوادوالـو 
تــل خــپل ښھ فــلمونــھ خــوښ کړي، ســتایلي او ھــرکلی یې 
کړی. ھـنر سـره مینھ زمـوږ د خـلکو پـھ وینھ کې ده. ھـغھ 
مینھ چې شــپون یې پــخپلھ شــپٻلۍ کې غږوي، مٻرمنې یې 
پـھ داریو او سـندریو کې وایي، پیغلې او زلـمي یې پـھ نڅا 
او اتڼ کې څرګندوي. نـو ھـنرمـندانـو سـره مینھ ښایي اوس 

مھال محکومھ وي خو انکار ترې نشي کیدی.  
مـسعود: د افـغانسـتان پـھ مـعاصـر تـاریخ کې فـلم او سینما 
کوم مـھم او ځانګړی ځای لـري؟ تـاسـو پـھ دې بـرخـھ کې د 

تاریخي، سیاسي او ټولنیزو پیښو اغیز څنګھ ارزوئ؟ 
حیدري: ځینې حکومـــتونـــو پـــھ تٻر کې سینما د خـــلکو 
پـوھـاوي او د مـلي فکر پـھ جـوړونـھ کې کارولې. مـثال یې 
د چین سینما وه چې د شـــلمې پٻړۍ پـــھ منځ کې تـــر اویا 
زروسیـارې سیـنـمـاګـانې چــــلـولې او پــــھ یـوه وخــــت کې 
میلیونـونـو وګړو کتلې. د افـغانسـتان سینما ھـم پـھ ۱۹۸۰ 



کال کې سینما تـر یو بـریده د نـظام تبلیغ تـھ وکارول شـوه 
خو ھم مھال یې ھنر ھم پیاوړی کړ.  

مـسعود: تـاسـو پـھ ھٻواد کې د نـنھ د ښځینھ وولـوبـغاړو او 
فــلم جــوړونکو اکربکر(حــال احــوال)مخکې او اوســمھال 

څنګھ ارزوئ؟ 
حیدري: ښځینھ لـوبـغاړو پـھ ډٻره مٻړانـھ د دود ځنځیرونـھ 
مــات کړي او د ھــنر کمال یې غــوره کړی. دا ډول لــویھ 
قـربـانی خـامـخا د دوی شـخصي ژونـد ټکنی کړی. خـو یو 
وخـت دا مٻرمنې د دولـت لـخوا سـتایل کٻدې او خـلکو ھـم پـھ 

دومره سپک نظر ورتھ نھ کتل چې نن یې ګوري.  
مــسعود: آیا پــھ افــغانســتان کې د فــلم او سینماد مســلکي 
کسانـو د روزنې لـپاره کوم روزنیزمـرکز شـتون درلـود او 
اوسـمھال شـتون لـري او کھ نـھ؟ تـاسـو د فـلم او سینما پـھ 
ډګر کې لــھآزمــاٻښت لــرونکو او بــا صــلاحیتھ مســلکي 

کسانواو ھنرمندانو څخھ څھ تمھ لرئ؟ 
حیدري: یوازې د ښکلو ھـــنرونـــو پـــوھنځی وه، چې یوه 
بـــرخې یې سینما تـــھ ځانګړې شـــوې وه. خـــو د کدر او 
مـوادو لـھ اړخـھ دا بـرخـھ ډٻره خـواره وه. حـتا تـر دې چې 
مـرسـتې او بسـپنې یې نـشوای خـپلولی. مـثلا د جـمھوریت 
پـرمـھال مـا د سینما پـھ اړه خـپل کتاب وروړانـدې کړ چې 
پـــھ نـــصاب کې یې وکاروي یا لااقـــل زدکوونکي ورتـــھ 
لاسـرسی ولـري. خـو پـھ تٻر حکومـت کې ھـرچـا د پـروژې 



تـمھ درلـوده چې سـره او سـپین ورسـره راوړي. د بسنټیز 
کار تکل ما پھ چا کې ونلید.  

مــسعود: تــاســو د فــلم او سینما پــھ بــرخــھ کې اغٻزمــن 
نښیر(اثــــر) کښلی دی او پــــھ دې بــــرخــــھ کٻګټور او 
ارزښتمن مـالـومـات لـرئ. تـاسـو زمـوږ پـھ ھٻواد کې د فـلم 
او سینما مخکینی او اوسنیاکربکر(حـــال احـــوال) څنګھ 
ارزوئ، او دا راتـــــھ وویـاســـــت چې د فـــــلـم او سیـنـمـا د 
پــرمختګ، پــراختیا او بــدلــون لــپاره ســتاســو تــر ټولــو 

لویھھیلھ څھ ده؟ 
حیدري: سینما د یو ھٻواد پٻژنـدنې او نړیوال حیثیت لـپاره 
ښھ فـرصـت دی. بھـرنیان د خـپلو ارزونـو لـھ مخې پـر یو 
ھٻواد عــمومــي قــضاوت کوي. مــثلا پــھ لــودیزه نړۍ کې 
افـغانسـتان د یو خـوار، بې وزلـھ، پـھ شـاپـاتې، جنګ ځپلي او 
پـھ لـس نـورو مـنفي صـفاتـو پٻژنـدل شـوی. خـو کھ مـوږ 
غـواړو چې اسـتدلال وکړو نـو د سینما لـھ ادرسـھ ویلی شـو 
چې لـرغـونی تـاریخ لـرو، د نړۍ لـوی عـالـمان زمـوږ پـھ 
ھٻواد کې زٻږٻدلـي، او جګړه پـھ مـوږ تـپل شـوې.  زه وایم 
کھ نـظام فـلم جـوړول د خـپلو مـوخـو لـپاره ھـم وکاروي د 

سینما پھ ډګر کې پرمختګ دی.  
مـسعود: پـھ پښتو ژبـھ کې د ھـنري، مسـتند او داسـتانـي 
فـلمونـو پـھ اړه سـتاسـو لید څھ دی؟ کوم فـلمونـھ د خـورا 
ســتاینې وړ دي او د کومــو بــاصــلاحیتھ، نــوښتګرو او 



پـوھـو ھـنرمـندانـو لـخوا جـوړ شـوي دي؟ مھـربـانـي وکړئ د 
ھـغو نـامـتو څٻرو، ھـنرمـندانـو، لـوبـغاړو او فـلم جـوړونکو 
نـومـونـھ راتـھ پـھ ګوتـھ کړئ، چې پـھ دې بـرخـھ کې یې 

اغٻزمن او ارزښتمن  رول لوبولی دی. 
حیدري: لــھ بــده مــرغــھ د ویاړ لــپاره ډٻر څھ نــلرو. د 
جـمھوریت پـھ شـلو کلنو کې ځینې ځوانـانـو انـفرادي ھڅې 
وکړې او تـر یو حـده مـطرح ھـم شـول. خـو داسې اثـر مـو 
نړۍ تـھ وړانـدې نـشوای کړی چې نړیوال ھٻښ کړي یا د 

افغان حکومتي چارواکي پاملرنې او پانګونې تھ اړ کړي.  
مـسعود: پـھ دې کې شک نشـتھ چې د سینما،فـلم، تیاتـر او 
مـوسیقۍ نړۍ ھیڅ پـولـھ نـھ پٻژنـي، خـو لـھ بـده مـرغـھ 
زمــوږ یو شمٻرھٻوادوال،لــھ خــپلو مــتعصبو انــدونــو، 
فکرونــو او نــاروغیو ســره، پــھ خــپلو لیکنو او نــندارو 
کٻژبـني، قـومـي او مـذھـبي تـعصبونـھ څرګندوي، تـرڅو 
زمـــوږ د ھٻوادوالـــو ذھـــنونـــھ ګډوډ کړي. تـــاســـو د یو 
روښانـدي او آزمـاٻښت لـرونکي لیکوال پـھ تـوګھ، پـدې 

تړاو څھ لید لرئ؟ 
حیدري: مـــلي ھـــویت لـــھ ډٻرو ورک دی. څوک پـــھ یو 
ھٻواد پـورې ځان تړي څوک غـواړي د بـل ھٻواد خـاوره 
خــپلھ کړي. د قــومــونــو ټٻکھ داران د خــپلو شــخصي ګټو 
لـپاره د بې اتـفاقۍ اور پکی وھـي. افـغانسـتان د ټولـو قـومـونـو 
ګډ کور دی. پـھ پٻړو پٻړو ھـمدا خـلک پـھ دې جـغرافیھ کې 



اوسٻدلـي. زه وایم دا تـنوع بـاید لکھ پـھ دیوال کې یو رنګین 
انځور ولمانځل شي. 

مـسعود: تـاسـو طـنز، تکل، نـندارمې یا نـمایشنامې او تیاتـر 
څھ ډول راپٻژنئ او ارزوئ؟ 

حیدري: پـھ اصـل کې ټول د تیاتـر کورنۍ بـرخې دي. او 
ھــر یو پــھ منځ کې څو ډولــھ لــري. لکھ لنډه ډرامــھ، یو 

کسیزه ډرامھ، اوږد ډرام. 
مـسعود: تیاتـر د یوې لـرغـونې ھـنري بڼې پـھ تـوګھ ډٻر 
اوږد تــاریخ لــري. ســتاســو پــر انــد تیاتــر څنګھ رامنځتھ 
شـو؟ پـھ تیاتـر کې مـھم او ځانګړي تـوکي او د اداکارانـو 

اغٻزمن رول څنګھ ارزوئ؟ 
حیدري: د تیاتـر پٻل تـر لـرغـونـي چین رسیږي چې څراغ 
تــھ پــھ تــوره شــپھ بــھ د لانځکو سیوري تــھ کیسې ویل 
کٻدې. وروسـتھ بیا پـھ لـرغـونـي یونـان کې د وینا لـھ ھـنر 
سـره تیاتـر ھـم منځ تـھ راغی. د شـاعـرۍ پـھ نـوم د ارسـطو 
کتاب د کیسې لیکنې ھــنر پــھ اړه لــومړنی لارښود بــلل 
شــوی. دې کتاب ډرامې او کمٻډي تیاتــر تــھ وده ورکړه. 
خـو پـھ تیاتـر کې تـر ټولـو ځلانـده سـتوری او د نـن ورځې د 

تیاتر او سینما بنسټګر ویلیم شکسپیر بلل کیږي. 
مـسعود: تـاسـو د نـندارمې او تیاتـري ځیلونـو(ژانـرونـو) د 
بٻلابٻلو ډولـونـو پـھ تړاو څھ لید لـرئ. مھـربـانـي وکړئ پـھ 



دې اړه پـھ لنډه تـوګھ مـالـومـات راکړئ؟ ھـمداسې تـاسـو د 
تیاتـر مـھم او اغیزمـن رول د یوې ټولنې پـھ فـرھنګي او 

ھنریچارو کې څھ ډول ارزوئ؟ 
حیـدري: د اوولـسـمې پٻړۍ راھیـسې پــــھ تیـاتــــر کې ډٻـر 
پـرمختګ وشـو. د سینما لـھ پٻدایښت سـره بٻلابٻلې ژانـرې 
رامنځ تـھ شـوې. د شکسپٻر پـھ زمـانـھ کې یوازې کمٻډي او 
تـراژیدي ژانـرې وې. اوس کمٻډي کې د نـنھ څو څو ډولـھ 
ژانــرې پٻدا شــوي. مــثلا یوازې سیاســي کمٻډي دوه ډولــھ 
ده، د نــظام پــھ کړنــو نٻوکې یو ډول کمٻډه ده، د نــظام پــھ 
کړنــو ملنډې بــل ډول. پــھ تیاتــر کې ریالیزم، نچــرلیزم، 
ایکسپرشنیزم، ابـسوردٻتیزم، تـاریخي، سیاسـي، مـوزیکال، 

کمٻډي او داسې نور مکتبونھ تر اوسھ کارول شوي.  
- ریـالیـزم: ریښـتیـنـي حـــــوادث او کـرکټـرونـــــھ د ژونـــــد 
واقعیتونـھ پـھ کې ښوول کیږي. ډیالـوګ یې طبیعي وي. د 
نـاروې ډرامـھ لیکونکي ھـنرٻک ابـسن او روسـي لیکوال 

انتون چخوف لیکنې یې بٻلګې دي. 
- نچــرلیزم: د ریالیزم سیقل شــوې بڼھ ده. د ژونــد کړاو، 
لــوږه او نــورې خــوارۍ پــھ کې نغښتې وي. فــرانــسوی 

لٻکوال ایمٻل زولا یې بنسټګر بلل شوی.  
- ایکسپرشنیزم: د انــسان فکر او روان راســپړي. دا کار 
د نـاریښتني مـوقعیت او سـمبولـونـو پـھ مټو کوي. کیسھ پـھ 

کې مخ او شا تھ ځي.  



- ابـسوردٻتیزم: لـھ نھیلیزم لـھ فلسفې اخیستل شـوی او د 
ژونـد بې مـانـا والی بیانـوي. ډیالـوګ پـھ کې طبیعی نـھ وي. 

کیسھ عجیبھ او حوادث پھ کې غریب وي.  
مـــسعود: ســـتاسې لـــھ انـــده د طـــنز، تکل، نـــندارمې 
یـانـمایشنامې او تیاتـر لیکنې لـھ فـلمنامې سـره د میتود لـھ 

پلوه څھ توپیر لري او کومې ځانګړتیاوې لري؟  
حیدري: اســاســات یې یو دي. د تیاتــر لــپاره د ډیالــوګ 
تـرڅنګ د سـتٻج پٻژنـدنـھ او د کرکټرونـو فـزیکي خـوځٻدنـھ 
بــاید ولیکل شــي. پــھ فــلم لیکنھ کې د کمرې زوایې ھــم 

ورزیاتیږي.  
مـسعود: ویل کٻږي: پـھ نـندارمې او تیاتـر کې د ډرامـاتیک 
ســـبکونـــو او سټایلونـــو ډولـــونـــھ دا دي:اکسپرسیونیسم، 
دادائیسم، رومــــانتیسم، ریالیسم، امــــپرسیونیسم، ســــور 
ریالیسم، فـــرمـــالیسم، مـــدرنیسم، ســـمبولیسم او نـــور... 
مھـربـانـي وکړئ د دغـو سـبکونـو پـھ تړاو لنډ مـالـومـات 

راکړئ. 
حیدري: پورتھ مې ځواب لیکلی. 

مـسعود: د نـندارمې یا نـمایشنامې، تیاتـر اوسینما بنسټیز 
توپیرونھ څھ ډول ارزوئ؟ 

حیدري: دواړه پـھ نـنداریز ھـنرونـونـھ کې راځي. لـھ یو بـل 
سـره ګډې پـولې لـري. سینما پـھ اصـل کې د تیاتـر یوه نـوې 



او پـھ ټکنالـوژۍ سـمبال ھـنر دی. یوازې پـھ یوه بـرخـھ کې 
سینما پـھ تیاتـر بـرلاسې ده. ھـغھ د انځور ښایست دی چې 

پھ تیاتر کې تر ستٻج محدود دی. 
مــسعود: تــاســو، پــھ نــندارمې او تیاتــر کې د مــوسیقۍ 
کمپوزونـھ او د مـوسیقۍ د نـومـوتـو ھـنري سټو اغیزمـن او 

ارزښتناک رول څنګھارزوئ؟ 
حیدري: پـھ تیاتـر کې مـوسیقي ډٻره نـھ کارول کٻږي مګر 
دا چې نـنداره مـوزیکالـھ وي. مـوزیکال تیاتـر ځان تـھ سـبک 
دی. لـوبـغاړي ډیالـوګ پـھ سـندره کې وایي او خـوځٻدنـھ تـر 
ډٻره لـھ نڅا سـره مـلھ وي. ځینې مـوزیکال ډرامې لـھ نـامـتو 
نـاولـونـو او کیسو جـوړې شـوي لکھ د ویکتور ھیوګو (بې 
وسـي) نـاول. (مډم بټرفـلای) او (مـولـن روژ) د مـوزیکال 
تیاتـر بٻلګې دي چې د لـندن او نیویارک پـھ سـالـونـونـو کې 
ھــره شــپھ لــھ شــل یا دٻرشــو کلنو راھیسې نــندارې تــھ 

وړاندې کٻږي.  
مـسعود: سـتاسـو پـر انـد پـھ ھٻواد کې دنـنھ کوم پښتو او 
دري- فـارسـي نـندارمې او تیاتـر ډٻرنـومـوتـي ول او کومـو 
پٻژنـدل شـویو ھـنرمـندانـو او ډایرکټرانـو پـھ کې ارښتمن او 

اغٻزمن رول درلود؟ 
حیدري: تیاتـر پـھ افـغانسـتان کې د غـازی امـان الله خـان د 
واکمنۍ پــرمــھال د پــغمان طــاق ظــفر کې لــومړی ځل 
وړانـدې شـو. نـندارې تـھ یې شـاھـي کورنۍ او د حکومـت 



لــوړپــوړي چــارواکي نــاســت ول. خــو عــبدالــرشید لطیفي 
لـومړی ځل تیاتـر عـامـو وګړو تـھ د کابـل پـوھـنھ نـنداره کې 
وړانـدې کړ. ځکھ یې د تیاتـر پـلار لـقب ھـم تـرلاسـھ کړ. 
قیوم بٻسد لــــھ مړینې څو ورځې مخکې مــــرکھ راســــره 
وکړه. مـا ویل ځیني خـلک د تیاتـر پـلار لـقب تـاتـھ درکوي. 
خـو ھـغھ ویل چې دا لـقب د پـوھـانـد لطیفي دی او زمـا لـپاره 
ویاړ دی چې لـومړی ځل مې د میراث پـھ نـوم ډرامـھ کې د 

ھغھ د لاس لاندې کار وکړ.  
مـسعود: پـھ پښتو ژبـھ کې د نـندارمې او تیاتـر پـھ اړھسـتاسـو 
لید څھ دی؟ کومې نــندارمې او تیاتــر د خــورا ســتاینې وړ 
دي او د کومـو بـاصـلاحیتھ، نـوښتګرو او پـوھـو ھـنرمـندانـو 
لـخوا جـوړې شـوي دي؟ مھـربـانـي وکړئ د ھـغو نـامـتو 
څٻرو، ھـنرمـندانـو، اداکارانـو، لـوبـغاړو او تیاتـرجـوړونکو 
نــومــونــھ راتــھ پــھ ګوتــھ کړئ، چې پــھ دې بــرخــھ کٻیې 

اغٻزمن او ارزښتمن  رول لوبولی دی. 
حیدري: مـاتـھ چې مـالـوم دي ھـغھ اروښاد جـان محـمد پـلار، 
اروښاد فـضل احـمد فـضلي، حـاجـي محـمد کامـران، ارواښاد 
مــنان ملګری، داوود مــقصودي، ســتورۍ منګل، عــبدالله 
صـمدي، رحـمت الله خـوسـتی، مـمنون مـقصودي او ځیني 
چې ښایي نـوم یې اوس زمـا ذھـن کې نـھ وي یا را تـھ مـالـوم 

نھ وي.  



مــسعود: زمــوږ پــھ ســنتي ټولــنھ کې د سینما او فــلم، 
نــندارمې او تیاتــر اغٻزمــن او ګټور ادبــي، فــرھنګي او 

ھنري ارزښت او اغٻز څھ ډول ارزوئ؟ 
حیدري: د ۲۰۰۹ کال ولسمشـــرۍ ټاکنې رانیژدې وې. د 
ټاکنو کمیسیون تــھ مې خــپلھ ډرامــھ (د دوزخ پــھ دروازو 
کې) وروړانــدې کړه چې دا ډرامــھ خــلکو تــھ وړانــدې 
کړي. غـوښتل مې د مـلي تیاتـر د کارکوونکو سـره مـرسـتھ 
وشــي. لیکنھ ډٻره سیاســي وه. د ټاکنو کمیسیون حــقوقــي 
څانګې رد کړه. اړ شــوم چې ډٻرې بــرخې پــھ کې بــدلې 
کړم او یو څھ د ټاکنو د ارزښت پـھ اړه پـھ کې واچـوم. دا 
نـنداره پھښارونـو او کلیو کې وړانـدې شـوه. زه ورسـره نـھ 
وم خـو ویل کیده چې ګڼ خـلک یې نـندارې تـھ راتـلل. لـھ 
دې کیسې مې ھـدف دا و چې مـوږ ھـر څھ د سـنتي ټولنې 
پـھ قـلم تـوروو، کھ ھـغھ د نـجونـو زدکړې وي کھ د مٻرمـنو 
کار. زمــوږ دود او ســنت دومــره ھــم لــولٻدلی نــھ دی چې 
خــپل ښھ او بــد ونــھ پٻژنــي. زمــوږ ټولــنھ ھــنر نــھ یوازې 
زغملی ھـنر یې رامنځ تـھ کړی ھـم دی. لـھ بـده مـرغـھ ځینې 
سیاسـي کړۍ غـواړي چې مـوږ د تیارو پـھ تـورتـم کې پـاتې 
شـو او یاھـم ښایي د دوی د لید دایره محـدوده وي او ھـرڅھ 

چې د دوی لھ لید لرې وي پر ھغھ د حرام حکم کوي.  



مـسعود: مھـربـانـي وکړئ د خـپلو عـلمي، ادبـي،ھـنري او 
مسـلکي کارونـو او فـعالیتونـو پـھ جـریان کې د خـپلو خـوږو 

او ترخو خاطرو پھ اړھلنډ معلومات راکړئ؟ 
حیدري: پــھ تــاجیکستان کې د ۲۰۱۱ کال د تیاتــر نړیوال 
فیسټوال پـرمـھال مـاتـھ د غـوره لیکوال جـایزه وړانـده شـوه 
خـو زه ھـلتھ نـھ وم. پـھ ۲۰۱۲ کال کې د لـندن بـوش تیاتـر 
زمـا لیکنھ (نـاغـوښتی) نـندارې تـھ وړانـدې کړه خـو زه پـھ 
کابـل کې وم. دوه کالـھ وړانـدې زمـا نـاول (جـھالـت پٻړۍ) د 
زري کړکۍ جــایزه تــرلاســھ کړه زه پــھ کابــل کې نــھ وم. 

ښایي پھ دې چې د جایزې اخیستل را تھ مھم نھ وي.  
مـــسعود: د کډوالۍ، پـــردیسۍ او بې وطنۍ پـــھ نړۍ کې 
تـاسـو پـھ کومـو عـلمي، ادبـي او  ھـنري کارونـو بـوخـت 

یاست؟ 
حیدري: پـھ لـودیز کې ژونـد ډٻر سـتړی او بـوخـت دی. د 
کار تـرڅنګ ھڅھ کوم چې بـل نـاول ھـم ولیکم. پـھ تـمھ یم 
چې عـدنـان زوی مې رالـوی شـي او پـوه شـي چې کمپیوټر 

د ھغھ نھ زما دی.  
مــــسعود: تــــاســــو د یو مجــــرب او واکوال لیکوال او 
ژورنـالیست پـھ تـوګھ، ھـغو ځوانـانـو تـھ چې تـازه د فـلم او 
سینما نړۍ تـھ نـنوځي او ھـغو کسانـو تـھ چې پـدې بـرخـھ 

کې لیوالتیا لري، څھ پیغام لرئ؟ 



حیدري: فـلم جـوړونـھ او ژورنـالیزم پـھ نـن زمـانـھ کې د 
ټکنالـوژۍ لـھ امـلھ تـر بـل ھـروخـتھ اسـانـھ شـوې. لازمـھ نـھ ده 
چې ســـتاسې لـــومړی فـــلم نړیوالـــھ جـــایزه وګټي یا پـــھ 
ژورنـالیزم کې تـاسې د کال غـوره خـبریال شی. یو وړوکی 

پل د اوږده مزل پیل وي.  
مــــسعود: د یو افــــغان لیکوال پــــھ تٻره بیا د یو پښتون 
لیکوال او ژورنــالیست پــھ تــوګھ،  تــاســو زمــوږ ھــغو 
ځوریدلـو ھیوادوالـو تـھ چې پـھ ھٻواد کې دنـنھ او بھـر د 
خـورا بـدو سیاسـي، ټولنیز،اقـتصادي، فـرھنګي او کلتوري 

اکربکر کې ژوند تیروي، څھ پیغام لرئ؟ 
حیدري: ھیلھ ژونـدۍ وسـاتـئ. پـھ خـپل دریځ ټینګ اوسـئ 
خـو پـھ خـپلھ کړنـلاره کې نـرمـوالی غـوره کړئ. ښایي د 

ھدف رسٻدو تھ یوه نھ څو لارې وي. 
 ***

